Ա Մ Փ Ո Փ Ա Թ Ե Ր Թ
«Հայաuտանի Հանրապետության կառավարության 2011 թվականի մարտի 24-ի N 286-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ 

	NN
	Մարմնի անվանումը
	Մարմնի առաջարկությունները և դիտողությունները


	Նշումներ

	1.
	ՀՀ արդարադատության նախարարություն


	Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես` «Վարչարարության հիմունքների և վարչական վարույթի մասին» ՀՀ օրենքի 2-րդ հոդվածի 2-րդ մասի համաձայն` սույն օրենքի 4-րդ և 6-րդ բաժինների գործողությունը տարածվում է նաև վարչական մարմինների այնպիսի գործողությունների և անգործության վրա, որոնք անձանց համար առաջացնում են փաստական հետևանքներ: Այդ առումով նախագծով նախատեսված տեղեկատվություն տրամադրելը վարչական մարմնի կողմից կատարվող այնպիսի գործողություն է, որը անձանց համար առաջացնում է փաստական հետևանքներ: Այդ կապակցությամբ անհրաժեշտ է նկատի ունենալ «Վարչարարության հիմունքների և վարչական վարույթի մասին» ՀՀ օրենքի 92-րդ հոդվածի 2-րդ մասի պահանջները, որոնց համաձայն վարչական ակտը կամ այլ փաստաթղթեր դրանց հասցեատերերին հանձնելու հետ կապված ծախսերը կատարում է վարչական վարույթն իրականացնող մարմինը: Այս դրույթը հավասարապես վերաբերում է նաև գործողություն կատարելու (տեղեկատվություն տրամադրելու) հետևանքով առաջացող ծախսերին:
Նախագծի 2-րդ կետով նախատեսվում են դրույթներ, որոնց համաձայն տեղեկատվությունը դիմողին կարող է տրամադրվել փոստով` պատվիրված նամակով, եթե դիմումատուն դիմումի մեջ նշել է այդ մասին և ներկայացրել փոստային կապի ծառայության մատուցման համար վճարումը հավաստող անդորրագրի պատճենը կամ պետական վճարումների էլեկտրոնային համակարգով վճարումը հավաստող ծածկագիրը և վճարման ամսաթիվը: Մասնավորապես` դիմողի կողմից համապատասխան տեղեկատվություն ստանալու նպատակով ներկայացված հարցման պատասխանը փոստով տրամադրվում է դիմողին միայն այն պարագայում, երբ վերջինիս կողմից վարչական մարմնի կողմից տրամադրված տեղեկատվության փոստային ծառայության մատուցման համար սահմանված վճարների մասին ներկայացվում է այդ վճարումները կատարելու հանգամանքը հաստատող փոստային անդորրագրի պատճենը: Այսինքն` տեղեկատվություն ստանալու համար դիմողը վճարում է վարչական վարույթն իրականացնող մարմնի փոստային ծառայությունով` պատվիրված նամակով ուղարկված տեղեկատվության տրամադրման` փաստաթղթերը դիմողին հանձնելու համար` վճարելով վարչական մարմնի կողմից կատարված ծախսերը, ինչը չի բխում «Վարչարարության հիմունքների և վարչական վարույթի մասին» ՀՀ օրենքի 92-րդ հոդվածի 2-րդ մասի պահանջներից:
Ելնելով վերոհիշյալից` գտնում ենք, որ համապատասխան վճարների հետ կապված հարաբերությունները կարգավորելու նպատակով անհրաժեշտ է համապատասխան փոփոխություններ կատարել «Պետական տուրքի մասին» ՀՀ օրենքում, ինչը հնարավորություն կտա առավել հստակ կանոնակարգել հիշյալ հարաբերությունները:

Առանց նման փոփոխության նախագծում կարող է նախատեսվել միայն այն հնարավորությունը, երբ դիմողն իր ցանկությամբ պատրաստ է վճարել համապատասխան փաստաթղթերը արագացված կարգով հանձնելու դեպքում փոստային կապի ծառայության մատուցման համար նախատեսված գումարը: 
2. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 4-րդ կետի 4-րդ ենթակետն անհրաժեշտ է խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:

	Որոշումը խմբագրվել է
Ընդունվել է: Խմբագրվել է 

	2. 
	ՀՀ ֆինանսների նախարարություն
	Առաջարկություններ և դիտողություններ չունեն
	


